UDHEZIM
Nt. 29, daté 27.11.2015

PER KRITERET E FILLIMIT TE INSPEKTIMIT FINANCIAR PUBLIK

¢ _2

Né mbéshtetje té nenit 102, pika 4, té Kushtetutés dhe né zbatim té nenit 9, pika 2, germa “a”, té
ligjit nr. 112/2015, “Pér inspektimin financiar publik”, ministri i Financave

UDHEZON:

1. Administrimi i kérkesave, informacioneve dhe ankesave, té ardhura pér inspektimin financiar publik

1.1 Kérkesat, informacionet dhe ankesat e ardhura pér inspektim financiar publik, duhet té jené me
shkrim dhe t€ dorézohen né protokollin e Ministrisé sé Financave népérmjet rrugés postare apo dorazi.

1.2 Protokolli, kéto dokumente, ia pércjell menjéheré Sekretarit t€ Pérgjithshém (NPA-ja), 1 cili pasi
konstaton se objekti i shkresés lidhet me fushén e pérgjegjésisé s¢ Drejtorisé sé Inspektimit Financiar
Publik, ia delegon até pér trajtim duke vendosur shénimet pérkatése dhe datén e dérgimit.

1.3 Né rastet kur kéto dokumente i adtesohen nominalisht ministrit t€ Financave, dokumentacioni i
dérgohet ministrit, i cili vendos pér ecuriné e métejshme t€ tyre.

1.4 Drejtoria e Inspektimit Financiar Publik, shqyrton dhe analizon kérkesat, informacionet apo
ankesat dhe pas vlerésimit té tyre, paraget géndrimin e vet pér fillimin ose jo t€ inspektimit financiar
publik apo inspektimit paraprak, népérmjet njé memoije té protokolluar te népunési 1 paré autorizues.

1.5 Drejtoria e Inspektimit Financiar Publik, mban evidencé t€ veganté lidhur me vendimmartjen pér
kérkesat, informacionet apo ankesat e ardhura.

2. Kushtet qé duhet té plotésojé kérkesa, informacioni apo ankesa pér fillimin e inspektimit financiar
publik

2.1 “Kérkesa” duhet t€ jeté hartuar zyrtarisht, té jeté specifike dhe té referojé né ngjarje dhe
mundésisht né persona konkreté. Né té€ duhet t€ identifikohet qarté fakti/faktet qé ngre/ngrené dyshimin
pér ekzistencén e elementeve t€ keqmenaxhimit té€ réndé financiar, vjedhjes, mashtrimit, shkatérrimit té
pronés, shpérdorimit t€ detyrés apo korrupsionit.

2.2 “Informacioni” duhet té jeté hartuar zyrtarisht, t'i referohet ngjarjes qé mund té jeté objekt
inspektimi financiar publik dhe jo raporteve té plota té auditimit t€ brendshém apo menaxhimit financiar
dhe kontrollit. Né rastet kur auditimi i brendshém apo strukturat menaxheriale kané konstatuar
parregullsi gé ¢ojné né keqmenaxhim t€ réndé financiar, vijedhje, mashtrim, shkatérrim té pronés,
shpérdorim té detyrés apo korrupsion, informojné népunésin e paré autorizues, ku shpjegojné proceset e
gjurmés s€ auditimit, s¢ bashku me fotokopje t€ dokumentacionit t€ kétyre proceseve.

Informacionet e dérguara nga persona anonimé duhet t€ pérmbajné dyshime t€ arsyeshme pér
ekzistencén e elementeve t€ keqmenaxhimit té réndé financiar, mashtrimit, vjedhjes, shkatérrimit té
pronés, shpérdorimit t€ detyrés apo korrupsionit.

2.3 “Ankesa” duhet té pérmbajé dyshime té arsyeshme pér ekzistencén e parregullsive. Edhe né rastin
kur hartuesi 1 ankesés nuk konfirmohet, trajtimi 1 tyre kryhet si t€ gjitha dokumentet e tjera qé shérbejné
pér fillimin e inspektimit financiar publik.

3. Shqyrtimi dhe vlerésimi i dokumentacionit té paraqitur

3.1 Népunési 1 paré autorizues dhe Drejtoria e Inspektimit Financiar Publik, vlerésimin e tyre pér
fillimin ose jo té inspektimit financiar publik apo inspektimit paraprak, e bazojné né ekzistencén e
dyshimit t€ arsyeshém pér elemente t€ keqmenaxhimit t€ réndé financiar, vjedhjes, mashtrimit,
shkatérrimit té pronés, shpérdorimit té detyrés apo korrupsionit.

3.2 Me “elemente t€¢ keqmenaxhimit t€ réndé financiar”, pér efekt té zbatimit té€ kétij udhézimi, do t&
kuptohet ¢do veprim ose mosveprim i njé titullari apo népunési t€ njé njésie publike:

a) Q€ rezulton me marrjen e angazhimeve financiare jashté buxhetit vietor t€ miratuar, gjé qé sjell



paaftési paguese t€ njésisé publike;

b) Ka shkaktuar humbje financiare me dém ekonomik;

c) Pagesat jané kryer né kundérshtim me legjislacionin né fuqj;

¢) Parregullsité e kryera ¢ojné né ekzistencén e elementeve té veprave penale té parashikuara né
Kodin Penal t€ Republikés sé¢ Shqipérisé.

3.3 Me “vjedhje, mashtrim, shkatérrim t€ pronés, shpérdorim té detyrés ose korrupsionit”, pér
efekt té zbatimit t€ kétij udhézimi, do té kuptohen pérkufizimet e parashikuara né nenet: 134; 135;
143; 144; 150; 161; 244; 245; 245/1; 248; 259 ¢ 260 t€ Kodit Penal t€ Republikés sé Shqipérisé.

3.4 Pas shqyrtimit té kérkesés, informacionit apo ankesés, Drejtoria e Inspektimit Financiar
Publik, i jep népunésit té paré autorizues vlerésimin pér fillimin ose jo té inspektimit financiar publik
apo inspektimit paraprak. Qéndrimi 1 Drejtorisé sé Inspektimit Financiar Publik duhet t€ jeté 1 qarté,
1 ploté dhe béhet pjesé e praktikés.

3.5 Drejtoria e Inspektimit Financiar Publik, gjaté punés pér dhénien e mendimit paraprak,
kérkon dhe shkémben informacion me njési té tjera publike apo individé qé disponojné informacion
lidhur me objektin e inspektimit financiar publik.

3.6 Pér té pasur njé vlerésim sa me objektiv dhe profesional, Drejtoria e Inspektimit Financiar
Publik, kur e vleréson té arsyeshme, mbledh paraprakisht informacion shtesé né subjektin ku
pretendohet se jané kryer parregullsi. T¢é gjitha kéto raste kryhen me aprovimin e népunésit té paré
autorizues.

3.7 Bazuar né mendimin e Drejtorisé sé Inspektimit Financiar Publik, népunési 1 paré autorizues
vendos:

a) Fillimin e inspektimit paraprak;

b) Fillimin e inspektimit financiar publik; apo

¢) Mosmartjen né konsideraté té t€ dhénave té referuara nga kérkesa, informacioni apo ankesa.

3.8 Vendimi i népunésit t€ paré autorizues duhet té jeté 1 arsyetuar dhe né rastet kur nuk merret
né konsideraté mendimi i Drejtorisé sé Inspektimit Financiar Publik, népunési i paré autorizues,
argumenton shkaqet e refuzimit, i cili béhet pjesé e dosjes.

3.9 Né rastet e germés “c”, té pikés 3.7, té kétij udhézimi, népunési i paré autorizues informon me
shkrim dérguesin e kérkesés, informacionit apo ankesés, ku argumenton mosmartjen e vendimit pér
fillimin e inspektimit financiar publik apo inspektimit paraprak.

4. Inspektimi paraprak

4.1 Népunési i paré autorizues, né€ rastet e ankesave, para se t€ marré vendimin pér nisjen e
inspektimit financiar publik, kur éshté e mundur, kérkon kryerjen e njé inspektimi paraprak nga
titullarét e njésive publike respektive apo njésisé publike qé mbulon fushén specifike qé lidhet me
ankesén, né rast se:

a) Ngjarja nuk implikon titullarin e njésisé publike;

b) Objekti 1 ngjarjes nuk kérkon teknika dhe procedura specifike, atribut té inspektoréve
tinanciaré publiké;

¢) Raporti kosto/pérfitim né kryerjen e misionit t€ inspektimit financiar publik, nuk éshté
ekonomik;

¢) Sistemet e menaxhimit financiar dhe kontrollit té njésisé publike, jané né nivel té kénaqshém.

4.3 Inspektimi paraprak kryhet nén pérgjegjésiné e titullarit té institucionit qé€ 1 kérkohet kryerja e
kétij inspektimi paraprak.

4.4 Titullarét e njésive publike, qé u éshté kérkuar inspektimi paraprak, brenda afatit té kérkuar,
pérfundojné inspektimin paraprak dhe informojné me shkrim pér rezultatet e tij, népunésin e paré
autorizues. Informacioni i tyre duhet té pérmbajé:

a) Raportin e investigimit;

b) Fotokopje té dokumenteve te té cilat referon raporti;



¢) Observacionet e personave té pérmendur né raport (nése ka);

¢) Vendimin e titullarit t€ njésisé publike pér veprimet e marra né pérfundim té investigimit.

4.5 Népunési i paré autorizues, pas marrjes s¢ mendimit nga Drejtoria e Inspektimit Financiar
Publik, lidhur me cilésiné dhe veprimet e métejshme qé duhen ndérmarré né pérfundim té
inspektimin paraprak, vendos pér lénien né fuqi t€ veprimeve rregulluese té veté njésisé publike,
informimin e ministrit t€ Financave pér t€ ndérmarré masat e nevojshme apo fillimin e inspektimit
financiar publik.

5. Pér zbatimin e kétij udhézimi ngarkohet népunési i paré autorizues dhe Drejtoria e Inspektimit
Financiar Publik né Ministriné e Financave.

Ky udhézim hyn né fuqi pas botimit né Fletoren Zyrtare.

MINISTRI I FINANCAVE
Shkélqim Cani

